06.11.2019
Наталья Михальченковаӧс мездӧма Коми Республикаса Веськӧдлан котырӧн Юрнуӧдысьӧс вежысь чинысь
Коми Республикаса Юралысь Сергей Гапликов кырымаліс лӧсялана тшӧктӧмсӧ.
Талун, вӧльгым тӧлысь 6 лунӧ, Коми Республикаса Веськӧдлан котырлӧн заседание дырйи регионса Юралысь аттьӧаліс Наталья Михальченковаӧс уна вося уджысь, республикаӧс сӧвмӧдӧмӧ пай пуктӧмысь да сетіс Россия Федерацияса Федеральнӧй Собраниелӧн Федерация Сӧветсянь Аттьӧалӧм.
«Республикаса Веськӧдлан котырын Наталья Алексеевна кывкутіс зэв ыджыд да тӧдчана удж вӧсна, курируйтіс социальнӧй юкӧн. Уджнытӧ вылӧ донъялӧма федеральнӧй тшупӧдын. Аттьӧ Тіянлы вӧчӧм уджысь», - пасйис Сергей Гапликов.
«Пыдди пуктана Сергей Анатольевич! Медводз кӧсъя шуны ыджыд аттьӧ эскӧмысь, Веськӧдлан котырын Тіян юрнуӧдӧм улын ӧтвылысь уджалӧмысь, министръяслы – регионын социальнӧй юкӧн сӧвмӧдӧм могысь канму могъяс олӧмӧ пӧртігӧн уджъёртасьӧмысь. Талун миянӧс виччысьӧ ыджыд, выль удж – колӧ воӧдчыны национальнӧй проектъясын да Россияса Президентлӧн 204 №-а Индӧдын пуктӧм шӧр могъясӧдз. Эска, мый ми тайӧ могъяссӧ кутам водзӧ ӧтвылысь пӧртны олӧмӧ. Сиа тіянлы вермӧмъяс», - пасйис Наталья Михальченкова.
Коми Республикаса Юралысьлӧн 2019 во вӧльгым тӧлысь 5 лунся 292-р №-а тшӧктӧм
1. Коми Республикаса Оланподувлӧн 84 статья, «Коми Республикаса Юралысь, Коми Республикаса Веськӧдлан котыр да Коми Республикаса олӧмӧ пӧртысь власьт системаын органъяс йылысь» Коми Республикаса Оланпаслӧн 7 статья серти мездыны Наталья Алексеевна Михальченковаӧс Коми Республикаса Веськӧдлан котырӧн Юрнуӧдысьӧс вежысь чинысь.
2. Тайӧ тшӧктӧмыс вынсялӧ сійӧс кырымалан лунсянь. 
06.11.2019
Наталья Михальченкова освобождена от должности заместителя Председателя Правительства Республики Коми
Соответствующее распоряжение подписал Глава Республики Коми Сергей Гапликов.
Сегодня, 6 ноября, на заседании Правительства Республики Коми глава региона поблагодарил Наталью Михальченкову за многолетний труд, вклад в развитие республики и вручил Благодарность Совета Федерации Федерального Собрания Российской Федерации.
«В составе Правительства республики Наталья Алексеевна отвечала за очень большой и значимый блок работы, курировала отрасли социальной сферы. Ваш труд получил высокую оценку на федеральном уровне. Я благодарю Вас за работу», - отметил Сергей Гапликов.
«Уважаемый Сергей Анатольевич! Прежде всего хотелось бы выразить слова благодарности за оказанное доверие и честь работать под Вашим руководством в команде правительства, министрам – за партнёрство, которое сформировалось в работе по решению государственных задач развития социальной сферы региона. Сегодня перед нами стоит большой и новый объём работы по достижению целей национальных проектов и Указа президента России № 204. Уверена, мы продолжим их решать совместно в новом качестве. Я желаю вам успехов», - отметила Наталья Михальченкова.
 
Распоряжение Главы Республики Коми от 5 ноября 2019 года №292-р
1. На основании статьи 84 Конституции Республики Коми, статьи 7 Закона Республики Коми «О Главе Республики Коми, Правительстве Республики Коми и органах в системе исполнительной власти Республики Коми» освободить Михальченкову Наталью Алексеевну от должности заместителя Председателя Правительства Республики Коми.
2. Настоящее распоряжение вступает в силу со дня его подписания.

